
Capítol 3 : mesclas omogenèas e cos purs

Mesclas omogenèas e còs purs

Una mescla omogenèa conten mai d'un constituents. Un còs pur conten solament un sol 
constituent.

Per separar los constituents d'un liquid omogenèu, utilizam la cromatografia : los constituents 
de la mescla son entraïnats per l'eluant sus un supòrt, amb de velocitats diferentas.

Un liquid omogenèu es pas totjorn un còs pur. Per exemple, lo colorant verd del siròp de 
menta es una mescla omogenèa de dos colorants. Sus son cromatograma, vesèm doas 
tacas.

Evaporacion d'una aiga minerala

Una aiga linda, omogenèa, pòt conténer d'autras substàncias que de l'aiga. Per exemple, 
l'etiqueta d'una aiga minerala indica qu'aqueste liquid conten dels sals minerals.

Quand l'evaporacion d'una aiga linda daissa un depaus al fons del recipient, aquò vòl dire 
que l'aiga es pas pura e que conten d'autras substàncias.

Distillacion d'una aiga minerala

Per realizar la distillacion d'una aiga minerala, avèm besonh d'un aparelh de calfage e d'un 
refrigerant. L'aparelh de calfage permet de far bolhir l'aiga minerala. Lo refrigerant  refregís la 
vapor d'aiga que se trasforma alara en aiga liquida.

Lo liquid omogenèa obtengut per distillacion es apelat distillat.

L'evaporacion del distillat d'una aiga minerala daissa pas de depaus. Lo distillat de l'aiga 
minerala es donc una aiga practicament pura. Los sals minerals son demorats dins lo balon 
pendent la distillacion.

L'essencial

Una mescla omogenèa conten mantun constituents. Un còs pur conten un sol constituent
La cromatografia permet de separar los constituents d'una mescla omogenèa.
Una aiga omogenèa pòt conténer de substàncias autras que l'aiga.
L'evaporacion permet de metre en evidéncia la preséncia de sals minerals dins una aiga 
minerala.
La distillacion d'una aiga minerala permet d'obténer de l'aiga practicament pura.

